
ABSTRAK 

Pendidikan Teknik dan Vokasional merupakan satu bidang pendidikan yang 

memerlukan sumber kewangan yang besar untuk mengendalikan pengajiannya. 

Walaubagaimanapun, sistem pendidikan ini semakin penting kerana ia adalah 

penyumbang utama di dalam melahirkan tenaga kerja terlatih untuk negara. 

Keberkesanan tenaga keija ini adalah bergantung kepada peningkatan kualiti dalam 

bidang pendidikannya. Maka pengkaji telah membuat satu kajian yang bertajuk 

"Keijasama Dan Perkongsian Sumber Sebagai Strategi Meningkatkan Kualiti Dalam 

Bidang Pendidikan Teknik Dan Vokasional: Satu Tinjauan Di Kolej Universiti 

Teknologi Tun Hussein Onn". Kajian ini bertujuan untuk melihat persepsi pelajar 

terhadap pelaksanaan keijasama dan perkongsian sumber yang merangkumi minat 

pelajar terhadap aspek-aspek keijasama program PTV untuk meningkatkan kualiti, tahap 

penerimaan pelajar terhadap pendekatan keijasama dan perkongsian sumber dan isu-isu 

yang terdapat dalam pendekatan keijasama dan perkongsian sumber. Data dipungut 

daripada 70 orang responden yang terdiri daripada pelajar Ijazah Saijana Muda 

Kejuruteraan Mekanikal semester enam dan instrumen kajian menggunakan borang soal 

selidik dan temubual. Data tersebut dianalisis secara deskriptif menggunakan perisian 

SPSS versi 11. Skor min digunakan untuk mengetahui tahap penerimaan pelajar 

terhadap aspek-aspek yang difokuskan. Dapatan kajian menunjukkan bahawa tahap 

penerimaan pelajar adalah tinggi (skor min = 4.23) terhadap perlaksanaan keijasama dan 

perkongsian sumber sebagai strategi meningkatkan kualiti dalam bidang PTV. Melalui 

kajian ini, satu garis panduan bagi penubuhan pusat keijasama telah dicadangkan untuk 

meningkatkan kualiti pendidikan. 

BAB 1 

PENGENALAN 

1.1 Pengenalan 

Antara matlamat Kementerian Pendidikan Malaysia adalah untuk menjadikan 

pendidikan di negara ini "bertaraf dunia" dan pusat kecemerlangan pendidikan di rantau 

ini. Ini merupakan satu reformasi bagi menghadapi alaf baru. Reformasi pendidikan ini 

amat perlu disegerakan kerana segala perubahan yang berlaku di sekeliling kita amat 

pantas. Kementerian Pendidikan kini telah banyak melaksanakan perubahan. Segala 

dasar dan perubahan yang diperkenalkan menuntut seluruh warga pendidik memahami, 

menghayati dan melaksanakannya dengan sebaik mungkin. Ini bermakna di bahu warga 

pendidiklah dipertanggungjawabkan tugas berat bagi merealisasikan segala perubahan 

yang dibawa (Abu Bakar Nordin, 1994). 

Oleh hal yang demikian, seluruh warga pendidik di negara ini perlulah peka 

dengan segala perubahan yang berlaku dan perlu melengkapkan diri dengan segala ilmu 

pengetahuan terkini dalam melaksanakan proses pengajaran dan pembelajaran di bilik-

bilik darjah. Mereka juga perlu sanggup menerima perubahan peranan yang bakal 

dilaksanakan pada masa hadapan. Persoalan sekarang ialah mengapa kita perlu 

menjadikan pendidikan Malaysia bertaraf dunia? Apakah selama ini taraf pendidikan 

kita sudah cukup berkualiti bagi mencapai taraf dunia? Apakah pula kriteria-kriteria 

kualiti dan penentu-penentu lain yang diperlukan dalam sistem pendidikan untuk 

menjadikannya bertaraf dunia? 

Penggubalan Akta Lembaga Akreditasi Negara 1996 (LAN), bagi mengadakan 

peruntukan-peruntukan khusus untuk menentukan piawaian dan kualiti kursus-kursus 

pengajian yang dijalankan di institusi-institusi pengajian tinggi swasta dan awan adalah 

satu bukti kesungguhan Kementerian Pendidikan menjadikan Malaysia sebagai pusat 

kecemerlangan pendidikan di rantau ini. Kerajaan juga berusaha untuk mendapatkan 

pengiktirafan kualiti MS ISO 9000 dalam sektor perkhidmatan awam. MS ISO 9000 

adalah satu standard sistem pengurusan berkualiti, yang dijadikan panduan oleh 

organisasi untuk meningkatkan proses keija. Sektor pendidikan juga boleh menperolehi 

pengiktirafan ini, bagi memastikan kualiti perkhidmatan yang diberikan kepada 

pelanggan adalah sentiasa tinggi (Nik Zafri, 1995). 

Adalah dirasakan bahawa kepastian tahap kualiti yang tinggi di peringkat 

persekolahan rendah dan menengah merupakan penentu kesinambungan tahap kualiti 

yang ingin dicapai di peringkat institusi pengajian tinggi di negara ini. Perkara ini 

penting ke arah memertabatkan sistem pendidikan negara supaya bertaraf dunia. Oleh 

hal yang demikian seluruh warga pendidik hendaklah merubah pandangan dan persepsi 

mereka terhadap perubahan-perubahan yang berlaku. Mereka juga perlu mempunyai 

pandangan, visi, wawasan dan berketrampilan bagi menangani cabaran di alaf baru ini. 

Oleh yang demikian warga pendidik di negara ini wajarlah mempunyai ciri-ciri 

kecemerlangan, perlu melakukan anjakan paradigma, dan berani mencuba dan 

melaksanakan pembaharuan-pembaharuan, bagi membolehkan mereka diiktiraf dan 

menjadikan kualiti pendidikan negara bertaraf dunia. 

1.2 Latar Belakang Masalah 

Matlamat mewujudkan sistem pendidikan bertaraf dunia dan menjadikan 

Malaysia pusat kecemerlangan pendidikan di rantau ini adalah menjadi tanggungjawab 

semua warga Kementerian Pendidikan Malaysia. Bertitik-tolak dari inilah Kolej 

Universiti Teknologi Tun Hussein Onn (KUiTTHO) yang merupakan sebuah institusi 

pengajian tinggi menawarkan program pengajian dalam pelbagai bidang kejuruteraan 

kepada para pelajar. KUiTTHO mengendalikan kursus-kursus dan program di peringkat 

Pasca Ijazah, Saijana Muda dan Diploma. Selain dari mata pelajaran teras dalam bidang-

bidang masing, unsur-unsur ilmu pendidikan dan kemahiran telah dimasukkan ke dalam 

kurikulum yang digubal sesuai dengan dasar kewujudan kursus-kursus tersebut (Fa'zah, 

2000). 

Tujuan Program Pengajian Kejuruteraan ini adalah untuk melahirkan dan melatih 

tenaga pengajar berkemahiran untuk keperluan di politeknik, Kolej Komuniti dan 

Sekolah Menengah Teknik. Objektif latihan kemahiran ini pula adalah untuk : 

1. Melahirkan pensyarah yang berkemampuan dan berketrampilan dalam 

bidang-bidang teknikal tertentu. 

2. Melahirkan pensyarah yang mahir menguruskan organisasi bengkel 

dalam satu bidang kemahiran di samping memperolehi Ijazah atau 

Diploma yang berkaitan. 

3. Dapat membantu pelajar mempraktikkan kaedah pembelajaran di bilik 

kuliah serta aktiviti kemahiran di bengkel berkenaan. 

4. Melahirkan pensyarah yang berkemampuan melatih pekeija-pekeija 

mahir seiring dengan arus pembangunan teknologi dan keperluan 

industri. 

Program pembangunan dan latihan kakitangan tidak pemah diketepikan dalam 

menentukan KUiTTHO terus mantap dalam aspek akademik dan pengurusan. Menerusi 

pelbagai program yang diatur dan dilaksanakan secara berperingkat berdasarkan 

keperluan semasa, sama ada untuk jangka masa pendek mahupun panjang mestilah 

sejajar dengan objektif dan visi yang telah ditetapkan. Bagi mengendalikan serta 

melaksanakan semua aktiviti dalam pengajaran, penyelidikan dan perkhidmatan 

professional, keijasama dan perkongsian sumber penting untuk mencapai matlamat 

tersebut dengan berkesan. 

Kos mencapai kualiti dalam pendidikan bertambah, oleh itu satu kaedah adalah 

perlu untuk mencapai kualiti yang tinggi tetapi pada kos yang rendah yang mampu oleh 

kerajaan. Salah satu kaedah yang mungkin dapat dilaksanakan ialah melalui keijasama 

dan perkongsian sumber. Sumber ini terdiri daripada sumber modal, alatan, bahan 

mentah dan tenaga keija. 

1.3 Pernyataan Masalah 

Sejajar dengan visi KUiTTHO untuk menjadi pusat pendidikan tinggi bertaraf 

dunia dalam bidang pendidikan teknikal dan vokasional, KUiTTHO perlu merancang 

apakah strategi-strategi yang diperlukan untuk meningkatkan lagi kualiti di dalam 

bidang pendidikan. "Melahir dan melatih ahli teknologi dan professional yang kreatif. 

inovatif, kompeten dan bertanggungjawab serta mampu mengaplikasi, meneroka, 

meneraju teknologi baru melalui pengajaran dan penyelidikan bertaraf dunia yang 

bertunjangkan konsep Tauhid untuk kesejahteraan sejagat", menjadi misi atau pegangan 

KUiTTHO selama ini. 

Tidak dapat dinafikan untuk menjalankan sesuatu program Pendidikan Teknik 

dan Vokasional, ia melibatkan sumber modal, sumber manusia dan sumber bahan 

mentah yang banyak. Peralatan-peralatan yang digunakan seperti mesin dan alatan 

ujikaji mempunyai harga yang mahal sehingga mencecah ratusan ribu. Bahan mentah 

juga terpaksa dibeli dalam kuantiti yang banyak untuk mendapatkan harga yang lebih 

murah. Bahan mentah yang banyak ini memerlukan satu ruang untuk menempatkannya 

supaya ia selamat untuk digunakan di dalam tempoh yang telah ditetapkan. Program ini 

juga melibatkan sumber manusia iaitu membabitkan sumber tenaga kerja yang ramai 

yang secara tidak langsung meningkatkan lagi kos bagi sesuatu program. 

Ekoran dari itu, penyelidikan perlu dilakukan untuk mengkaji adakah dengan 

keijasama dan perkongsian sumber di dalam menjalankan program PTV merupakan satu 

strategi yang dapat meningkatkan kualiti dalam bidang Pendidikan Teknik dan 

Vokasional. Dengan adanya keijasama dan perkongsian sumber ini di dalam 

menjalankan sesuatu program PTV, ia dapat menjimatkan kos seperti kos pembelian 

bahan mentah, kos pembelian mesin-mesin dan alat ujikaji serta kos penyelenggaraan. Ia 

juga dapat mengelakkan masalah pembaziran ke atas penggunaan bahan mentah dan 

penggunaan ruang untuk penyimpanan stok bahan mentah. 

Menurut Dato' Dr. Abdul Shukor, penglibatan industri di dalam pendidikan 

teknik adalah amat penting dan ia menentukan keberkesanan sistem pendidikan yang 

dijalankan. Kita sedia maklum PTV memerlukan input kewangan, alatan dan kepakaran 

yang tinggi dan konstan supaya wujud 'relevency' antara pendidikan dan dunia 
pekeijaan. 

1.4 Objektif Kajian 

1.4.1 Objektif Umum 

Objektif umum kajian ini adalah untuk melihat persepsi pelajar dan pensyarah 

terhadap pelaksanaan keijasama dan perkongsian sumber sebagai strategi meningkatkan 

kualiti dalam bidang Pendidikan Teknik dan Vokasional (PTV). 

1.4.2 Objektif Khusus 

1.4.2.1 Mengenalpasti tahap minat pelajar terhadap aspek-aspek keijasama dan 

perkongsian sumber sebagai strategi meningkatkan kualiti dalam bidang 

Pendidikan Teknik dan Vokasional. 

1.4.2.2 Mengenalpasti tahap penerimaan pelajar terhadap pendekatan keijasama dan 

perkongsian sumber sebagai strategi meningkatkan kualiti dalam bidang 

Pendidikan Teknik dan Vokasional. 

1.4.2.3 Mengenalpasti isu-isu yang terdapat dalam pendekatan keijasama dan 

perkongsian sumber sebagai strategi meningkatkan kualiti Pendidikan Teknik 

dan Vokasional. 

1.5 Persoalan Kajian 

Terdapat beberapa persoalan kajian yang diutarakan dalam kajian ini. Di antara 

persoalannya ialah: 

1.5.1 Sejauh manakah tahap minat pelajar terhadap aspek-aspek keijasama dan 

perkongsian sumber sebagai strategi meningkatkan kualiti dalam bidang 

Pendidikan Teknik dan Vokasional? 

1.5.2 Sejauh manakah tahap penerimaan pelajar terhadap pendekatan keijasama dan 

perkongsian sumber sebagai strategi meningkatkan kualiti dalam bidang 

Pendidikan Teknik dan Vokasional? 

1.5.3 Apakah isu-isu yang terdapat dalam pendekatan kerjasama dan perkongsian 

sumber sebagai strategi meningkatkan kualiti dalam bidang Pendidikan Teknik 

dan Vokasional? 

1.6 Kepentingan Kajian 

Hasil daripada kajian ini diharap dapat menyumbang kepada penyelidik, pihak 

KUiTTHO, pihak Jabatan Pendidikan Teknikal Kementerian Pendidikan Malaysia dan 

juga penting untuk peningkatan kualiti keija bagi penyelia-penyelia yang terlibat secara 

langsung atau tidak langsung dalam pengendalian bengkel atau makmal. 

Bagi pihak penyelidik ia membantu di dalam mengenalpasti strategi-strategi 

yang dicadangkan iaitu kerjasama dan perkongsian sumber untuk meningkatkan kualiti 

dalam bidang pendidikan di KUiTTHO. Di samping itu juga, penyelidik dapat 

mendalami dan meningkatkan pengetahuannya dalam bidang pengurusan berkualiti. 

Bagi pihak KUiTTHO, hasil kajian ini boleh digunakan bagi mempertingkatkan 

usaha ke arah pencapaian kualiti pendidikan yang bertaraf dunia. Ia juga boleh 

digunakan oleh pihak jabatan seperti pengendalian bengkel atau makmal untuk 

meningkatkan lagi keberkesanan dan kecekapan dalam perkhidmatan pendidikan 

seterusnya melahirkan para graduan yang mempunyai pendidikan bertaraf dunia. 

Manakala bagi pihak Jabatan Pendidikan Teknikal Kementerian Malaysia pula, 

mereka dapat menggunakan kajian ini sebagai panduan untuk meningkatkan lagi mutu 

pendidikan negara. Pengurusan bengkel yang berkualiti adalah dengan mewujudkan 

kursus-kursus kepada kakitangan dan juga dengan perkongsian sumber dari segi tenaga 

kerja, modal dan sebagainya untuk meningkatkan mutu pengurusan bengkel bagi 

melahirkan pelajar yang serba boleh. 

Selain daripada itu, kajian ini juga penting bagi pengkaji-pengkaji yang akan 

datang di mana kajian ini akan dijadikan sebagai rujukan mereka. Mungkin mereka akan 

mengkaji tentang "kepentingan sistem kualiti dalam bidang pendidikan", "pengurusan 

sistem pendidikan yang berkualiti" dan lain-lain lagi. 

1.7 Batasan Kajian 

Kajian ini hanya menumpukan kepada Program Kejuruteraan Mekanikal di 

KUiTTHO sahaja. Sampel kajian ini merangkumi semua populasi yang terdiri daripada 

70 orang pelajar Ijazah Sarjana Muda Kejuruteraan Mekanikal semester enam, sesi 

2002/2003. Seramai 2 orang pensyarah telah dikenalpasti dan akan-ditemubual bagi 

menyokong dan menjawab segala soalan yang terdapat dalam kajian ini. 

Dapatan daripada kajian ini hanya benar pada masa dan populasi ketika kajian ini 

dijalankan. Sebarang perubahan selepas daripada kajian ini adalah diluar kawalan 

pengkaji. Data yang diperolehi adalah bergantung kepada keikhlasan pelajar-pelajar dan 

pensyarah dalam menjawab soalan soal selidik. 

1.8 Kerangka Konseptual Kajian 

Rajah 1.1 menunjukkan indikator yang terlibat dalam menjalankan kajian 

tentang persepsi pelajar Ijazah Sarjana Muda Kejuruteraan Mekanikal semester enam di 



RUJUKAN 

Abu BakarNordin (1994). "Reformasi Pendidikan Dalam Menghadapi Cabaran 2020". 

Kuala Lumpur: Nurin Enterprise. 

Alyas Mohamad (1996). "Pendidikan Teknikal Di Malaysia Dalam Mencapai Wawasan 

2020". Jurnal Akademik Maktab Perguruan Terengganu. Jilid IX 

Doolittle. P.E and Camp. W.G (1999). "Constructivism: The Career And Technical 

Education Perspective". Journal of Vocational and Technical Education. 16, 1-15 

Fa'izah Binti Ya'acob (2000). "Tinjauan Ke Atas Perlaksanaan Program Latihan 

Kemahiran Untuk Graduan Bakal Graduan Ijazah Sarjana Muda Kejuruteraan 

Awam Di ITTHO". KUiTTHO: Tesis. 

Hafizah Rina Abas (2002). "Tinjauan Terhadap Perlaksanaan Penilaian Berterusan 

dalam Meningkatkan Prestasi Akademik Pelajar Menurut Persepsi Pensyarah 

Dan Pelajar Semester 2, Diploma Kejuruteraan Awam Politeknik Port Dickson". 

KUiTTHO, Batu Pahat Johor 

Ishak Yusuf & Rahmah Ismail (1997). "Pendidikan Di Malaysia :Pembangunan Sumber 

Manusia Di Malaysia". Bangi: UKM 

Kamus Dewan (2000). Edisi Ketiga. Dewan Bahasa dan Pustaka, Kuala Lumpur. 

PTTA
PERP

UST
AKA
AN 
TUN
KU T

UN 
AMI
NAH



89 

Kerlinger K.N.C (1970). "Foundation Of Behavioral Research". Fort Worth: Holt, 
Rihehart & Winstons 

Kertas Keija Kajian Sistem Pendidikan Kebangsaan: Tinjauan Mengenai Cabaran-

cabaran Pendidikan Vokasional Di Malaysia, Sumber KPM. 

Mohamad Nor Bin Mohamad Taib (2002), "Siri Kolokium: Proses Pembinaan Soal 

Selidik Kajian Dan Pentadbirannya". Kolej Universiti Teknologi Tun Hussein 

Onn, (18 Ogos). 

Mohd Fauzi Bin Bakar (September 2002). "Kemahiran Menilai Maklumat Web: Satu 

Tinjauan Di Kalangan Pelajar Diploma Politeknik Ungku Omar". Kolej 

Universiti Teknologi Tun Hussein Onn, Batu Pahat, Johor. 

Mohd Majid Konting (2000). "Kaedah Penyelidikan Pendidikan". Kuala Lumpur: 

Dewan Bahasa dan Pustaka. 

Mohamad Najib Abdul Ghafar (1999). "Penyelidikan Pendidikan". Johor: Universiti 

Teknologi Malaysia. 

Nik Zafri Bin Abdul Majid (1995). "Siatem Kualiti ISO 9000". 29 Julai 1995. Utusan 

Malaysia 

Oselan K. and Myres M. (1999). "Trying To Improve Communication and Collabotarion 

With Information Technology" Information Technology & People. 12, 1-12 

Seri Laila Jasa (2001). "Keijasama Dan Hubungan Di Antara Institusi Pendidikan". 

Utusan Malaysia: Mac 2001 

Shahril Bin Marzuki (1993). "Pendidikan Di Malaysia". Kuala Lumpur: Utusan 

Publication & Distributors. 

PTTA
PERP

UST
AKA
AN 
TUN
KU T

UN 
AMI
NAH



90 

Shapiro L, Carrillo J and Velazquez C (2000). "Evaluation Of Collaboration Distance 

Work At ITESM: Structure And Process". Journal Of Knowledge Management 

4, 1-4 

Soo Wee Leng dan Juma'ayah Salleh (1997). "Hubungan Industri Dan Pendidikan 

Vokasional: Isu Dan Strategi. Kertas Keija Dibentangkan Di Seminar 

Kebangsaan Pendidikan Teknik Dan Vokasional UPM Serdang". Selangor 10-11 

Mei. 

Suhaimy Bin Ahmad (1991). "Hala Tuju PTV: Kajian Ilmiah Terhadap Peluang 

Akademik Dan Pekeijaan Lepasan Vokasional (Jurusan Kejuruteraan Jentera)". 

UTM: Tesis. 

Tajul Ariffin BinNordin (1992). "Pendidikan Dan Wawasan 2020". Kuala Lumpur: 

Arina Ilmu Sdn. Bhd. 

Tajulddin Mohamad (1997). "Mampukah Latihan Menyelesaikan Masalah Kerja?". 

Dewan Ekonomi. (Ogos 25-26) 

Uma Sekaran (2000). "Business Research Methodology". United Kingdom: Prentice-

Hall, Inc 

Wiersma William (1995). "Research Methods In Education". 6lh Edition Boston Allyn 

and Bacon 

Yahya Bin Emat (1993). "Pendidikan Teknik & Vokasional Di Malaysia". Selangor: 

IBS Buku Sdn. Bhd. 

Yahya Emat (1993). Cabaran Dan Stategi Pendidikan Teknik Dan Vokasional Ke Arab 

Mencapai Wawasan 2020 : Jurnal Pendidikan Kementerian Pendidikan Malaysia. 

37, (78), 1-9 

PTTA
PERP

UST
AKA
AN 
TUN
KU T

UN 
AMI
NAH



Zulkifley Bin Mohamcd (1998). "Kaedah Dan Kawalan Kualiti". Kuala I 

Publications & Distributors Sdn. Bhd. 

PTTA
PERP

UST
AKA
AN 
TUN
KU T

UN 
AMI
NAH


	HALAMAN JUDUL
	HALAMAN PENGAKUAN
	HALAMAN DEDIKASI
	PENGHARGAAN
	ABSTRAK
	ABSTRACT
	ISI KANDUNGAN
	SENARAI JADUAL
	SENARAI RAJAH
	SENARAI SINGKATAN
	SENARAI LAMPIRAN
	BAB I - PENGENALAN
	BAB II - SOROTAN KAJIAN
	BAB III - METODOLOGI KAJIAN
	BAB IV - ANALISIS DATA DAN DAPATAN KAJIAN
	BAB V - PERBINCANGAN, KESIMPULAN DAN CADANGAN
	BAB VI - CADANGAN REKABENTUK PRODUK
	RUJUKAN
	LAMPIRAN



